106 # 2B~ phuEF3 7 [HARE3] 37 222 hit 2 5
O Mamalahedaw to Kita

O ka’oripan no mita koni a Kitakit “ Taywan ” hananay. Anini, “ O
Yencomin kako.” saan kita a somowal, nika 1 ikor to, mangaay ho a somowal
kita “ O Yencomin kako  saan kita saw?

Itiya ho o mitiliday ci akong ako to no Dipong, mafana’ misanoDipong a
caciyawcingra, tengil han ko caciyaw nira ato ’orip nira, matiya to o Dipong ko
pinangan nira, nika ci ama ako sakalecad to o Pangcah, sasiroma sa ato ci
akong ako ko pinangan nira. Ya mafana’ kako to hekal itiya ho, mahemek kako
to akong ako, sa tanestes sa ko tatirengan, mafana’ aca misano Dipon a
caciyaw, malasakalata’ang ako 1 ka’ayaw no kapot ako mitilid, nika anini sato
talipaelal to ko faloco’ no mako, o caay ko matatodongay ko matiniay a
harateng.

[tini kita tona kanatal a ma’orip, mapalowad no mita ko serengawan ato
limo’ot no to’as ho, nika na masamaanay, malalang kita somowal to no
Pangcah, roma i, patangicen ho kita minanam to sifana’ nangra. Anini sa o
faelohay to ko Cen-fo, matiya ho mapiepi kita, Itiya ho ka Dipongan ci akong
ako, awaay ko liyang nangrara milayap to no roma a lekakawa ato sifana’, nika
kita sato pakonira sa kita; sa matiyaen to cangranan sao? Ka talipaelal to kita,
samaanen no mita misi’ayaw ko rarakaten to pakayniay 1 serangawan no mita
sao? o sasa’imeren no mita a miharateng konini.

“ Cima kita ” sanay a sowal 1, latek o lahoday koni a demak a saan ko
alomanay a tamdaw, nika itini kitanan o Pangcah haw 1, o tadatata’akay koni a
demak. So’elin to o ’icel no sifana’ koni, misakawanan mikerid to harateng no
mita. Nano kaemangan tangasa anini malakapah to, caay pitolas a milayap to
painian no tao, itiya ho awaay ko kihar, mafana’ a somowal tono Pangcah, na
miteka mitilid tangasa anini o kawcong to, o mamilifet a miseking to tata’akay
a pitilidan, o fana’ itiya ho tono pangcah a sowal, awa to ko fanafana’ maemin
to a matawal.Ano o Yencomin kako ano saan i, nika awaay to ko cecacecay
nikafana’an a sowal no Pangcah, a matira aca o Yencomin kako saan kita sao?
orasaka, o sasi’ayawen no mita koninian a demak.

